
Токтогул Сатылганов Кетмен-Тљбљ љрљљнџнџн тџндџк батыш тарабындагы Куччу-Суу деген кыштакта 1864-жылы кеч кџздљ кедей-дыйкандын џй-бџлљсџндљ туулган. Токтогул туулуп-љскљн жерге анын ысымындагы Токтогул совхозу орношкон.

Токтогулдун атасы Сатылган ашкан кедей адам эле. Жалгыз љгџзџ менен эптеп жер чийип, ага жџгљрџ менен буудай сээп, ошону менен џй-бџлљсџн бага турган. Бирок жергиликтџџ бийлљљчџлљрдџн, манаптардын ыгым-чыгымы мџњкџрљтџп жиберип, акыры Анжыян багытын кљздљй качып кетџџгљ туура келди. Энеси Бурма - жедигер уруусунан чыккан Орозбай дегендин кызы. Ал - акылдуу, адамга мээримдџџ, ошол аймактагы ашкан кошокчу аял эле дешет.Сатылган менен Бурма жаш балага кыргыздын оозеки эл чыгармаларынан: ырларынан, жомоктордон жана башкалардан дайыма айтып бере турган. Анын љзџ оозеки эл чыгармачылыгын аябай сџйџџгљ,болочок акындын шыгынын жаралышына, талантынын эргишине таасир этпей койгон эмес. Акындын љзџнљн уккан замандаштары анын кљп кырдуу таланты жљнџндљ эчен ањыз сљздљрдџ эске салат. Токтогул Сатылганов турмушка сезимдџџлџк менен карап, кысталуудан кантип чыгуу жљнџндљ ой жџгџртљт:
Атам байкуш алсырап,

Ичимен сызам кансырап,

Жабырды тартпай не кылам,

Кимге барам мал сурап?


Токтогул - кыргыз элинин улуу акыны. Анын чыгармачылыгы XIX кылымдын сексенинчи жылдары менен XX кылымдын отузунчу жылдарынын аралыгындагы мезгилди кучагына алат. Мына ушундан акындын чыгармачылыгы феодалдык бийлик џстљмдџк кылып турганда башталып, советтик жањы тџзџлџштџн алгачкы мезгилине туш келгени кљрџнџп турат. Эгер љткљн доордо эмгекчилер љз эркиндиги џчџн жергиликтџџ бийлљљчџлљргљ жана падышалык режимге каршы кџрљшџп келсе, Совет бийлиги орногон алгачкы мезгилде тап душмандардын калдыгын жоюу, жањы социалисттик тџзџлџштџ чыњдоо сыяктуу чоњ саясий мааниси бар революциячыл иштер жџргџзџлдџ. Токтогул љткљндљгџ жана жањы коомдук тџзџлџштџ кљрдџ, ар кандай элдик иштерге активдџџ катышты, чыгармачылыгын улантты.

Токтогул эки доорду кљрдџ, эки доордо тењ чыгармаларын жаратты. Акындын чыгармачылыгын жалпы жонунан Октябрга чейинки жана Октябрдан кийинки деп эки доорго бљлџџгљ болот. Ушул эки доордун ичинде Токтогулдун љмџр жолунда кыйын кезењдер, тарыхый мааниси бар окуялар кездешти. Анын љзџ акындын чыгармачылыгынын темасын байытып, мазмунун терењдетти. Токтогулдун чыгармачылык љмџр баянына ылайык акындын чыгармачылыгын болжолдуу тџрдљ тљрт мезгилге: 1877-1898, 1899-1904, 1905-1917, 1918-1933-жылдар деп бљлџп кароого туура келет.


Жогорудагы бљлџштџрџџнџн биринчи мезгилине Токтогулдун Сибирге айдалганга чейинки чыгармалары кирет. Бул аз аралык эмес. Акындын чыгармачылыгы гџлдљп турган кези ушул мезгилге таандык. Ал атактуу «Алымканын», «Беш каманын» Сибирге айдалганга чейин чыгарганы белгилџџ.


Токтогул байларга жалданып жџргљндљ, љзџнџн кыйналганын чагылдырган ырларды чыгарса, жигиттик курагына жеткенден кийин сџйџџ ырларына кайрылды. Ошонун натыйжасында акын «Насылкан», «Сџйџмкан», «Алымкан» жана башка ырларды жаратты.


Кыргыз жеринде Совет бийлиги орногондон кийинки акындын чыгармаларынан «Туулган жерим», «Элди карачы», «Басмачынын огу жок», «Орозго», коллективдик чарбаны дањазалаган «Колхоз жљнџндљ», «Балбандык, байлык пахтада» деген жана башка ырларды кљрсљтџџгљ болот.

Токтогул кыргыз элинин демократтык багыттагы ойчулдарынын жакшы салтын улантып, аны љнџктџрџџ менен тџрдџџ темадагы, турмуш чындыгын ар тараптан чагылдырган бай адабий мурасын бизге калтырды, ал аркылуу кыргыз адабиятынын љсџп-љнџгџшџнљ љз салымын кошту. Улуу акындын адабий мурасы ушул жагынан да баалуу.
Кыргыз элинин улуу акыны Токтогулдун чыгармачылыгы бай жана ар тџрдџџ. Токтогул нускоочу акын катары санат-насыят, терме, џлгџ ырлардын кљп тџрџн тџзгљн. Ал пейзаждык, сџйџџ, љмџр темасындагы ырлар менен катар  кљп сандагы айтыштарды жараткан, анын отузга жакыны бизге келип жетти. Токтогул тљкмљ акын болуу менен «Манас», «Жаныш-Байыш», «Курманбек», «Шырдакбек», «Кедейкан», «Олжобай менен Кишимжан» деген элдик дастандарды аткарган. Анын чыгармачылыгы ыр чыгаруу же дастандарды аткаруу менен чектелген эмес. Токтогул љз доорунун кљрџнџктџџ чебер комузчусу болгон.


Токтогул зордук менен зомбулук љкџм сџрџп турган катаал заманда дџйнљгљ келип, кош эзџџ кыргыз элин туш-туштан тумчуктурган доордо чыгармачылыгын баштады. Камак менен каторгалык катуу кысым Токтогулдун чындыкты бетке  айткан эр жџрљк мџнљзџн, кайрат кџчџн майтара алган жок. Улуу Октябрь революциясынан кийин Токтогулдун чыгармалары идеялык мазмуну, кљркљмдџгџнџн жогору турушу коомчулуктун кљнџлџн бурду. Акындын адабий мурасы кыргыздын советтик профессионал акын-жазуучуларына, композиторлорруна таасир этип, кыргыз совет поэзиясынын жана музыкасынын љнџгџшџнљ љз салымын кошту. Улуу акын Токтогул Сатылганов љзџнџн терењ мазмундуу, ар тџрдџџ темадагы чыгармалары менен кыргыз адабиятынын тарыхында тџбљлџккљ жашай бермекчи.
